
〈民死太平。　蜀僧宗傑來乞詩三日不去。作長句送之。㸔遍東南數十州。寄船却泝蜀江秋。孤雲兩角山亡恙。斗米三錢路不憂。今年所在皆大稔。〉

〈萬里得詩長揖去。它年挈笠𠕂來不。放翁爛醉尋常事。莫笑黄花揷滿頭舊識姜邦傑於亡友韓無咎。許近屢寄詩來。且以無旡咎平日倡。和見示。〉

〈讀之悵然。作此詩附卷末。　故人王骨已生苔。邂逅逢君亦樂哉。湖寺繫舟無夣去。京塵馳騎有詩來。醉中不敢教兒誦。看䖏常須盥手開。乆矣世〉

〈間無健筆。相期力斡萬鈞回。　檢舊詩偶見在蜀日江瀆池醉𡚖之篇。悵然有感。　江瀆池頭爛醉歸。青旗日晚揷城扉。正馳玉勒衝紅雨。又挾金〉

〈丸伺翠衣。老境漸侵歡意盡。舊遊欲說故人稀。憑高三歎君知否。倦鷁無風亦退飛。　吕氏子𧁎郎求詩。　乃祖身兼將。相崇。諸孫玉立有家風。此〉

〈郎已復塵埃外。他日相期氣類中。行已勤勤湏自省。讀書亹亹要新功。果能哮吼如獅子。一瓣香應嗣放翁。　六言絶句　滿帽秋風入剡。半㠶寒〉

〈日遊吳。問子行裝何在。帶間笑指葫蘆。　不慕生爲柱國。何須死向揚州。但願此身無病。天台剡縣閑逰。　愛馬能成一癖結髦可忘百憂。我亦時〉

〈時自笑。開編萬事俱休。　遇舎生封萬户。阨窮不直一錢。此是由來事爾。正須到䖏欣然。　豪士以妾換馬。耕農賣劔買牛。我看浮名似夣。却貪山〉

〈水閑逰。　風細飛花相逐。林深啼鳥移時。客至。旋開新茗。僧𡚖未拾殘棋。覓飽如籌大事。擁書似墮重圍。誤喜敲門客至。出㸔啄木驚飛。　香煙〉

〈觸簾不散。燈熖無風自摇。獨倚蒲團寂寂。忽聞山雨蕭蕭。歐陽徹飄然集和韻戯索建中和詩。　功名未許冠凌煙。琢句投囊學閬僊。韞玉要今神〉

〈物護。探珠豈待老龍眠。賔王頗欠新詩債。子羙回償舊酒錢。自古逸才多滌器。醉來宜灑奪袍篇。　世弼讀白樂天放言詩放其体依前韻作數首〉

〈見寄。因和答之。亦放樂天之体。　如簧巧語何須聴。似海侯門豈足逰。太華崇高無棄土。滄浪合并納纖流。未要季子榮親印。已買陶朱佚老舟。藏〉

〈器待時須大用。耻爭蝸角與蠅頭。　駟馬華軒終得志。簞瓢捽茹且潜身隋珠莫彈排空雀。和壁休。投按劔人。𥁞史解衣須遇鑑。齊門皷瑟信難親。〉

〈索瘢洗垢從教謗。澡雪襟懷與道鄰。　摶鵬休笑蓬蒿適。燕雀豈知鴻鵠逰。顔跖賢愚終異域。渭涇清濁自殊流。綆長方可探深井。水淺安能泛大〉

〈舟。獨愛樂天吟著句。輸羸終待局終頭。　言行樞機宜慎發。利名𩍕鎻苦縈身。無非入市欔金客。誰似臨畦抱罋人。鳩鴈弟兄猶列序。虎狼父子尚〉


〈相親。刀錐不用爭蝸角。請學當時闕黨鄰。　古詩寄㳺良臣。兼簡陳國鎮。虀鹽興淺知無策。謝絶𡚖來事清白。亂絲心緒尚紛如。時對風簷獨捫〉

